
Namugnang aam matinsangkun mudaan! Madas i magatba tu hubung siin sisasaa tu is-aang. Tis-uni
inaak tastulumagq tu laituzaan, kusi-aun ku is-aang mapin-uni ki tamuhung madudung inaak bungu, su-aiak
amin inaak a kanum, natudipin aak minmagatba, ukain a duma bunun sikazaku. Napakahanuk ludun siin
ning-av mapakataan, nanii aak mapisalpuk ki i-asang tais-aan tu is-aang, madas i aisvalaan siin mapinvai
tu laia minsuma.

Namugnang aak mai-aupa aikas-angak tu daan mudadaan! Napatinpalavaaz inaak kadaidazun tu
binanau-az siin uvavaz-az. Mai-aupa sia kapisingun tu dangi-anan. Natis-uni aak kadaidazuk tu tais-aan
pasanpanag! Nii aak mazima kan-a-asang i bunun, kapimaupa aak daza diganin tu is-aang, nii aak tu
kavaivivaivi. Nii aak tis-uni anak-anak tu sihal kuzakuza. Manaskal aak malka bunun. Namugnang aak
mai-aupa tanangaus mudadaan, mai-aupa sia inaam mataisgangan tu inigumisan mudadaan.

Masipul i ihaan lutbu naak tu lu’lu, niang magtu min-uni mamangan, nii amin maqtu ispalastapang.
Lusga maszang i minilaziqg tu nuka, ukaan tamasaz mudadaan, lusgain pantuaztuaz. Kanaqtungin a
pasanpanagan! Namai-aupa aak inaak lumag mudaan, musaupa aikas-angan zaku. Sauhaan pas-upin amin
a tus-a!

Maaq a diganin a mahaipi minvaivivaivi, talaban a mabagis daingaz, gamisan a makazhav daingaz,

minmadiklain a imita diganin i. Namakuaq ata Takisilazan bunun muskun i dalaq siin diganin miqumis?



